


ជំពូក ១​៖ ប្រ​ជា​ជន និង​ទី​កន្លែង

មេរៀនទី ៣៖ តំបន់ខ្ពង់រាប និងកសិកម្ម 
ករណីអំពីព្រះរាជាណាចក្រឡានណា 

	មុខ​វិជ្ជា៖
	ប្រ​វត្ដិ​វិទ្យា / សិក្សា​សង្គម 

	ប្រធាន​បទ៖  
	តំបន់ខ្ពង់រាប និងកសិកម្ម៖ ករណីអំពីព្រះរាជាណាចក្រឡានណានៅ​សតវត្សរ៍ពីទី​ ១៣ ដល់​
ទី ​១៨)។​

	កម្រិត៖  
	អនុ​វិទ្យា​ល័យ 

	បរិស្ថាន តំបន់ខ្ពង់រាប តំបន់វាលទំនាប តំបន់ឆ្នេរ ប្រជាជន ការយល់ដឹងអំពីពិភពលោក របៀបរស់នៅ
ការឆ្លើយតប លក្ខណៈទូទៅ និងភាពចម្រុះ


	ចំ​នួន​វគ្គ និងម៉ោងបង្រៀន / 
មេរៀន៖ 
	១ វគ្គ (១ វគ្គ មានរយៈពេលប្រហែល ៥០ ​នាទី)

	សម្ភារ​សិក្សា​ដែល​ត្រូវ​ការ៖  
	ឯកសារ និងលំហាត់សម្រាប់ចែកជូន

	ចំ​ណេះ​ដឹង​ត្រូវ​មាន​ជា​មុន៖
	សិស្សមិន​ចាំ​បាច់​មានចំណេះដឹងស្រាប់អំពី​ប្រ​ធាន​បទ​ក៏បានដែរ

	គោលបំណងរបស់​មេរៀន៖
នៅពេលបញ្ចប់មេរៀននេះ សិស្សនឹងមាន​សមត្ថ​ភាព៖


	ចំ​ណេះ​ដឹង
	ជំ​នាញ
	ឥរិយាបថ

	១.​ កំណត់និយមន័យនៃតំបន់ខ្ពង់រាប និងលក្ខណៈពិសេសនៃតំបន់ខ្ពង់រាប
២.	រៀបរាប់អំពីរបៀបដែល

	១. វិភាគរូបភាពដើម្បីស្វែងយល់អំពីលក្ខណៈ​នៃទីកន្លែង និង
សហគមន៍។ 
២. ធ្វើការវិភាគឡើងវិញទៅលើតួនាទី ដើម្បីផ្ដល់ដំណោះស្រាយអាចដោះស្រាយបញ្ហាដែលបានលើកឡើង។ 
	១.	បង្ហាញការយល់ដឹងអំពីរបៀបដែលប្រជាជនឆ្លើយតបតាមវិធីសាស្ត្រជាច្រើនចំពោះបរិស្ថាន និងរបៀបដែលវិធីសាស្ត្រនេះអាចមានឥទ្ធិពលទៅលើរបៀបរស់នៅរបស់ពួកគាត់។
២.	សហការជាក្រុមដើម្បីបំពេញកិច្ចការដែលបានបែងចែកជូន។






	​មេរៀន
	សកម្ម​ភាព​​បង្រៀន
	ឯកសារ
	សនិទាន​ភាព

	ផ្ដើម​មេរៀន
(៥​ នាទី)
	គ្រូបង្រៀនប្រើប្រាស់អភិកម្រអនុមានញែកសម្រាប់ការអភិវឌ្ឍទស្សនទាន។ មេរៀននេះផ្ដោតទៅលើតំបន់ខ្ពង់រាបនៅក្នុងតំបន់។
សម្គាល់៖ ប្រសិនបើមេរៀនទី ១ និង/ឬ មេរៀនទី ៥ នៅក្នុងជំពូក ១ បានបង្រៀនរួចហើយ នោះសេចក្ដីផ្ដើមមេរៀននេះ អាចបង្រៀនដោយសង្ខេបខ្លីបាន ។
១. សេចក្ដីផ្ដើមអំពីប្រធានបទ
១.១ 	ពន្យល់និយមន័យនៃពាក្យថាតំបន់ខ្ពង់រាប
(ដីនៅតំបន់ភ្នំខ្ពស់ៗ ឬដីតំបន់ខ្ពស់ៗ)។
១.២	បង្ហាញរូបភាពតំបន់ខ្ពង់រាប​ រួមទាំង រូបភាពតំបន់ខ្ពង់រាបនៅក្នុងបណ្ដាលប្រទេសមួយចំនួនដែលនៅតំបន់អាស៊ីអាគ្នេយ៍ដើម្បីទទួលបាន
ទស្សនាទាននៃភាពដូចគ្នា។ តាមរយៈការសួរសំណួរ ត្រូវឈ្លេចសួរសិស្សអំពីភាពស្រដៀងគ្នានៅក្នុងចំណោមតំបន់ខ្ពង់រាបដែលស្ថិតនៅកន្លែងផ្សេងគ្នានៃតំបន់អាស៊ីអាគ្នេយ៍នោះ ។ 
១.៣	ក្នុងដំណាក់កាលនេះ ត្រូវសួរសិស្សថា តើពួកគេបានឃើញអ្វីខ្លះ ដើម្បីកំណត់ថាសិស្សពិតយល់ដឹងច្បាស់អំពីលក្ខណៈនៃតំបន់ខ្ពង់រាបមែន។
១.៤	បន្ទាប់មក ត្រូវបង្ហាញរូបភាពមួយចំនួនអំពីតំបន់ខ្ពង់រាប តំបន់ទំនាប និងតំបន់ឆ្នេរ (ឯកសារ ១)។ ឱ្យសិស្សពិនិត្យមើលថាមួយណាជារូបភាពតំបន់ខ្ពង់រាប និងបង្ហាញប្រាប់អំពីលក្ខណៈពិសេសដែលពួកគេអាចសម្គាល់ថារូបនោះជារូបតំបន់ខ្ពង់រាបពិតប្រាកដ។ 
១.៥	បង្ហាញរូបភាពសហគមន៍នៅក្នុងតំបន់ខ្ពង់រាបនៅតាមបណ្ដាប្រទេសខុសៗគ្នា (ឯកសារ ២)។ តាមរយៈការសួរសំណួរ ត្រូវឈ្លេចសួរសិស្សអំពីលក្ខណៈទូទៅ និងភាពចម្រុះនៅក្នុង
សហគមន៍ទាំងនោះ។ 

	














• ឯកសារ ១៖
រូបភាពតំបន់ តំបន់ខ្ពង់រាប តំបន់ទំនាប និងតំបន់ឆ្នេរ
• ឯកសារ ២៖
រូបភាពតំបន់ តំបន់ខ្ពង់រាប តំបន់ទំនាប និងតំបន់ឆ្នេរ 


	មេរៀននេះ ចាប់ផ្ដើមពីចំណុចអភិវឌ្ឍន៍ទស្សនទាន ដែលពង្រឹងបន្ថែមទៅលើមេរៀនទាំងអស់នៅក្នុងជំពូក ១។ ដោយសារតែ សិស្សមួយចំនួនអាចមិនសូវស្គាល់អំពីទិដ្ឋភាពភូមិសាស្ត្រនៅក្នុងតំបន់ គ្រូបង្រៀនអាចប្រើប្រាស់
វិធីសាស្រ្តបង្រៀនបែបអនុមានញែកដើម្បីអនុញ្ញាតឱ្យសិស្សបានច្រើនអំពីលក្ខណៈនៃទស្សនាទានជាក់លាក់។


	តួមេរៀន
(៤០ នាទី)
	២. ការទាក់ទាញចំណាប់អារម្មណ៍សិស្ស/ការរំញោចស្មារតី៖ ការធ្វើស្រែ 
២.១	ពន្យល់អំពីបញ្ហាខាងក្រោមឱ្យក្រុមនីមួយៗបានដឹង៖
· ចូរស្រមៃថាប្អូនគឺអ្នកភូមិនៅក្នុងសហគមន៍នៅតំបន់ខ្ពង់រាប។
· ចំនួនប្រជាជនក្នុងភូមិរបស់ប្អូនមានការកើនឡើងជាប់ជាប្រចាំ។
· ប្អូនត្រូវចិញ្ចឹមប្រជាជនក្នុងភូមិទាំងមូល ហើយ
ស្រូវគឺជាស្បឿងអាហារមូលដ្ឋាន ។
· ស្រូវដែលប្អូនដាំដុះនោះដើម្បីផ្គត់ផ្គង់ក្នុងភូមិគឺមិន គ្រប់គ្រាន់នោះទេ ហើយការធ្វើស្រែនៅតាម
ទីជម្រាលវិញគឺពិបាកខ្លាំងណាស់។
· ប្អូនត្រូវការស្រូវបន្ថែម ដូច្នេះ តើប្អូនត្រូវដោះស្រាយបញ្ហានេះយ៉ាងដូចម្ដេច?
២.២ សិស្សពិភាក្សាជាក្រុម និងធ្វើបទបង្ហាញ
លទ្ធផលពិភាក្សានៅក្នុងថ្នាក់។ 

៣. គ្រូបង្រៀនពន្យល់
· សិស្សរកករណីអំពីកន្លែងណាមួយនៅក្នុងចំណោមកន្លែងទាំងនេះដូចជា ព្រះរាជាណាច
ក្រឡានណា។
· បង្ហាញរូបភាពអំពីព្រះរាជាណាចក្រឡានណា (ឯកសារ ៣)។
· ព្រះរាជាណាចក្រឡានណា មានទីតាំងស្ថិតនៅក្នុងតំបន់ខ្ពង់រាបភាគខាងជើងដែលសព្វថ្ងៃនៅក្នុង ប្រទេសថៃ។ តាមរយៈការធ្វើអន្ដោប្រវេសន៍ និងទំនាក់ទំនងវប្បធម៌ទៅវិញទៅមក ឡានណា ស្រូបយកឥទ្ធិពល និងវប្បធម៌នៃរាជាណាចក្រខ្ពង់រាប។​
· យោងតាមកាលបរិច្ឆេទប្រវត្តិសាស្ត្រ ព្រះរាជាណាចក្រនេះមានវត្តមាននៅចន្លោះសតវត្សរ៍ទី១៣ ដល់ ១៨។ រាជធានីឈៀងម៉ៃបានចាប់បដិសន្ធិ ឡើងនៅក្នុងឆ្នាំ១២៩៦។
· នៅក្នុងចន្លោះឆ្នាំ១៤៤១​ និងឆ្នាំ១៥២៦ ត្រូវបានចាត់ទុកថាជាយុគសម័យដ៏រុងរឿងបំផុតរបស់អាណាចក្រឡានណា។ នោះគឺយុគសម័យដែលអាណាចក្រនេះមានស្ថិរភាពសេដ្ឋកិច្ច និងនយោបាយ ហើយប្រជាជនមានជីវភាពធូរធារខ្លាំង។ ប្រជាជនឡានណាមានជំនាញសិប្បកម្មយ៉ាងប៉ិនប្រសប់ ហើយបានបង្កើតផលិតសិប្បកម្មយ៉ាងល្អប្រណិត និងវប្បធម៌រុងរឿង។ គំនូរអំពីភាពរុងរឿងទាំងនេះនៅមានបន្សល់ទុកនៅតាមប្រាង្គប្រាសាទនានាផងដែរ។
· ទោះជាយ៉ាងណាក៏ដោយ នៅចុងសតវត្សរ៍ទី ១៦ សៀមបានពង្រីកទឹកដីនៅតំបន់ភាគខាងត្បូង ហើយភូមាបានពង្រីកទឹកដីនៅភាគខាងលិចរបស់ខ្លួន ហើយចុងក្រោយប្រទេសទាំងពីរនេះបានលេបយកទឹកដីឡានណា។

សម្គាល់៖ ករណីអំពីព្រះរាជាណាចក្រឡានណា អាចជំនួសដោយករណីណាដែលសិស្សស្គាល់ច្បាស់ ដូចជា ករណីនៅក្នុងតំបន់មូលដ្ឋានស្រែថ្នាក់ ឬកសិកម្មតំបន់ខ្ពង់រាប។ 

៤. ការវិភាគរូបភាព
៤.១ បង្ហាញរូបភាពស្រែថ្នាក់នៅក្នុងព្រះរាជាណាចក្រឡានណា (ឯកសារ ៣)។
៤.២ សួរសំណួរដូចខាងក្រោម៖
· តើប្អូនមើលឃើញអ្វីខ្លះនៅក្នុងរូបភាពនេះ?
· តើសហគមន៍ក្នុងមូលដ្ឋានបានធ្វើអ្វីខ្លះដើម្បីរស់នៅក្នុងតំបន់ភ្នំនោះ?
៤.៣ បង្ហាញស្រែថ្នាក់នៅក្នុងតំបន់ទៀតនៅតំបន់អាស៊ីអាគ្នេយ៍ (ឯកសារ ៥) និងឱ្យសិស្សទាយអំពីទីតាំងកន្លែងទាំងនោះ។ 
៤.៤ បង្ហាញអំពីទស្សនាទាននៃភាពរួមគ្នានេះ ចូរបង្ហាញប្រាប់ថា ស្រែថ្នាក់មានជាធម្មតានៅក្នុងតំបន់ខ្ពង់រាបនៅតាមផ្នែកជាច្រើននៅក្នុងតំបន់អាស៊ីអាគ្នេយ៍ ហើយថាស្រែថ្នាក់ទាំងនេះបង្ហាញអំពីរបៀបដែលប្រជាជនអាចសម្របខ្លួនទៅតាមបរិយាកាសរស់នៅទីនោះ។
 ៤.៥ បង្ហាញអំពីរូបភាពសហគមន៍ ដែលនៅតាមតំបន់ភ្នំ (ឯកសារ ៦) និងអ្នកដែលរស់នៅក្នុងតំបន់វាយទំនាប។
៤.៦ ឱ្យសិស្សស្វែងយល់អំពីសហគមន៍ទាំងនេះ។ 
៤.៧ បង្ហាញថាសហគមន៍មួយចំនួនតូច ដែលរស់នៅក្នុងតំបន់ភ្នំ ខណៈដែលប្រជាជនភាគច្រើនមានទំនោរចង់រស់នៅក្នុងតំបន់វាលទំនាប។

	· ឯកសារ ៣៖ រូបភាពព្រះរាជាណាចក្រឡានណា 
· ឯកសារ ៤៖ ដំណើរ ពេលវេលាខ្លីៗនៃព្រះរាជាណាចក្រឡានណា





· ឯកសារ ៥៖
រូបភាពស្រែថ្នាក់នៅក្នុងតំបន់ខ្ពង់រាបក្នុងតំបន់អាស៊ីអាគ្នេយ៍ 

·  ឯកសារ ៦៖
រូបភាពសហគមន៍ខ្ពង់រាប និងទំនាបនៅក្នុងតំបន់អាស៊ីអាគ្នេយ៍

	សកម្មភាពនេះជំរុញអោយសិស្សចេះវិភាគពីបញ្ហាប្រឈមដែលបានជួបប្រទះដោយមនុស្សដែលរស់នៅក្នុងបរិស្ថានខុសគ្នា (ដីទំនាបនិងខ្ពង់រាប)។ វាលើកឡើងអំពីយុទ្ធសាស្រ្តកសិកម្មផ្សេងគ្នារបស់​ប្រជាជននៅក្នុងបរិស្ថាន​ផ្សេង​ៗគ្នាដើម្បីជម្នះបញ្ហាទាំងនោះនិង ការសម្រេចប្រមូលផលបានល្អបំផុតសម្រាប់​ពួកគេដើម្បីបំពេញតម្រូវការរបស់សហគមន៍មូលដ្ឋាន។

	បញ្ចប់​​មេរៀន
[៥ នាទី]
	៥. ការគិតពិចារណា
៥.១ សិស្សបំពេញទម្រង់ ៣-២-១ ដែលជាផ្នែកមួយនៃការវាយតម្លៃផ្លូវការ
· ចំណុច ៣ យ៉ាងដែលខ្ញុំបានរៀនពីមេរៀននេះ
· សំណួរ ២ ដែលខ្ញុំចង់សួរអំពីមេរៀននេះ
· ចំណុច ១ ដែលខ្ញុំចង់ស្វែងយល់បន្ថែម
៥.២ សង្ខេបមេរៀន៖ប្រជាជនរស់នៅតំបន់ខ្ពង់រាបនៅក្នុងតំបន់ទាំងមូលសម្របខ្លួនទៅតាមបរិយាកាសស្រដៀងគ្នា ហើយមានរបៀបរស់នៅស្រដៀងគ្នាផងដែរ។
ចំណុចខុសគ្នាក៏មានផងដែររវាងតំបន់ខ្ពង់រាប និងវាលទំនាប​។ 
	



ឯកសារទី ១៖ តេស្តពេលបញ្ចប់មេរៀន
	សំណួរជំរុញអោយសិស្សគិតអំពីសហគមន៍ផ្សេងៗគ្នាដែលរស់នៅក្នុងបរិស្ថាន​ជា​មួយ​គ្នា។









ជំពូក ១​៖ ប្រ​ជា​ជន និង​ទី​កន្លែង
មេរៀនទី ៣៖ ខ្ពង់រាប និងកសិកម្ម 
ករណីព្រះរាជាណាចក្រឡានណា
ឯកសារ​ និង​លំ​ហាត់











សន្ទានុក្រម

តំបន់ខ្ពង់រាប៖ ជាតំបន់ខ្ពស់ ឬតំបន់ភ្នំ

ជនជាតិភាគច្រើន៖ ប្រជាជនមួយក្រុមនៅក្នុងសង្គម ដែលត្រូវបានបែងចែកទៅតាមលក្ខណៈវិនិច្ឆ័យជាតិពិន្ធុ សាសនា ឬសង្គម ហើយជាធម្មតា មានចំនួនច្រើនជាងក្រុមផ្សេងៗ មានភាពលើសលប់ផ្នែកសិទ្ធិអំណាចនយោបាយ ហិរញ្ញវត្ថុ ឬសង្គម។

ជនជាតិភាគតិច៖ ប្រជាជនមួយក្រុមនៅក្នុងសង្គម ដែលត្រូវបានបែងចែកទៅតាមលក្ខណៈវិនិច្ឆ័យជាតិពិន្ធុ សាសនា ឬសង្គម ហើយជាធម្មតា មានចំនួនតិចជាងក្រុមផ្សេងៗ និងមិនមានភាពលើសលុបផ្នែកសិទ្ធិអំណាចនយោបាយ ហិរញ្ញវត្ថុ ឬសង្គមនោះទេ។

ស្រែថ្នាក់៖ ទីជម្រាលនៅតាមភ្នំ ដែលប្រជាកសិករពង្រាបដីឱ្យស្មើ ហៅថា “ថ្នាក់” ដើម្បីយកដីដាំដុះ។ ស្រែថ្នាក់នេះ អាចមានទំហំធំខ្លាំង ឬតូច និងអាចរក្សាទុកភ្លៀងសម្រាប់ការដាំដុះស្រូវបាន។

ទីជម្រាល៖ ជាផ្នែកណាមួយនៃកូនភ្នំ ឬភ្នំដែល នៅមានចុងម្ខាងខ្ពស់ជាងម្ខាងទៀត។




	ឯកសារ ១៖ រូបភាពតំបន់ខ្ពង់រាប តំបន់ទំនាប និងតំបន់ឆ្នេរ
តំបន់ខ្ពង់រាប ភូមិបាតាដ ប្រទេសហ្វីលីពីន


	[image: ]




ប្រភព៖ CEphoto, Uwe Aranas, https://commons.wikimedia.org/wiki/File:Banaue_Philippines_Batad-Rice-Terraces-04.jpg





	តំបន់វាលទំនាប៖ ដីសណ្តទន្លេមេគង្គ

	[image: ]

	ប្រភព៖ Wilbur E. Garrett, https://www.flickr.com/photos/13476480@N07/17850359166



តំបន់ឆ្នេរ៖ កោះបាលី ប្រទេសឥណ្ឌូនេស៊ី
[image: ]

ប្រភព៖ Martin Fuhrmann, https://www.flickr.com/photos/martinfuhrmann/24068107063

ឯកសារ ២៖ រូបភាពសហគមន៍ក្នុងតំបន់ខ្ពង់រាប 
[image: ]
ប្រភព៖ https://commons.wikimedia.org/wiki/File:Hills_in_northern_Thailand.jpg
[image: ]
ប្រភព៖ https://commons.wikimedia.org/wiki/File:Mae_salong_view_01.jpg
Phou Luang Tai, ប្រទេសឡាវ
[image: ]

ប្រភព៖ Jason Devitt, https://www.flickr.com/photos/devittj/100752319


ឯកសារ ៣៖ រូបភាពព្រះរាជាណាចក្រឡានណា 
ស្រែថ្នាក់នៅក្នុងខេត្តឈៀងម៉ៃ ប្រទេសថៃ
[image: ]
ប្រភព៖ Chatrawee Wiratgasem, https://www.shutterstock.com/image-photo/terraced-rice-field-chiangmai-thailand-209487340
ប្រាសាទ Phra Singh ​ខេត្តឈៀងម៉ៃ ប្រទេសថៃ
[image: File:Phra-Singh Temple Chiang Mai..jpg]
ប្រភព៖ Panupong Roopyai, https://commons.wikimedia.org/wiki/File:Phra-Singh_Temple_Chiang_Mai.jpg









ប្រាសាទ Phra That Chae Haeng ខេត្ត Nan ប្រទេសថៃ
[image: File:Phra That Chae Haeng Temple4.jpg]

ឯកសារ ៤៖ ព្រឹត្តការណ៍សំខាន់ៗនៃព្រះរាជាណាចក្រឡានណា
ប្រវត្តិសាស្ត្រនៃព្រះរាជាណាចក្រឡានណា (ទសវត្សរ៍ឆ្នាំ១២០០ ដល់ឆ្នាំ ១៧០០) គឺជាប្រវត្តិសាស្ត្រមួយដែលមានទំនាក់ទំនងយ៉ាងជិតស្និទ្ធជាមួយនឹងប្រវត្តិសាស្ត្រនៃព្រះរាជាណាចក្រជាច្រើនផ្សេងទៀតនៅក្នុងដែនដីគោលនៃតំបន់អាស៊ីអាគ្នេយ៍ ដោយសារតែតំបន់ភាគខាងជើងនៃប្រទេសថៃ ដែលមានទំនាក់ទំនងជាមួយសព្វថ្ងៃនេះគឺស្ថិតនៅក្នុងតំបន់ដែលជាចំណុចប្រសព្វកាលពីសម័យនោះ។ វប្បធម៌នៃតំបន់ខ្ពង់រាប និងតំបន់វាលទំនាបមួយចំនួនក្នុងតំបន់អាស៊ីអាគ្នេយ៍ គឺមានភាពជាន់គ្នា និងមានអន្តរទំនាក់ទំនងគ្នាជាមួយទៅវិញទៅមកជាមួយនឹងព្រះរាជាណាចក្រឡានណា។ វប្បធម៌ទាំងនេះមានឥទ្ធិពលខ្លាំង ប៉ុន្តែស្រូបយកវប្បធម៌របស់ព្រះរាជាណាចក្រ និងរួមបញ្ចូលគ្នារវាងប្រជាជនទាំងអស់។

	មនគឺជាជនជាតិមួយ ហើយមានប្រវត្តិវប្បធម៌ ប្រព័ន្ធជំនឿ ប្រពៃណី និងភាសារបស់ខ្លួនតាំងពីយូរលង់ណាស់មកហើយ។ មនគឺជាប្រភពឥទ្ធិពលដ៏សំខាន់សម្រាប់ព្រះរាជាណាចក្រឡានណាចាប់តាំងពីទសវត្សរ៍ឆ្នាំ១២០០។ ព្រះរាជាណាចក្របាហ្គានដែលជាព្រះរាជាណាចក្រមួយស្ថិតក្នុងតំបន់វាលទំនាប ដែលពេលខ្លះមានឥទ្ធិពលអំណាចលើតំបន់ខ្ពង់រាបមួយចំនួនដែលស្ថិតនៅជិតឡានណា ក៏ជាប្រភពសំខាន់នៃការធ្វើជំនួយ គោរពសាសនាព្រះពុទ្ធ ច្បាប់ និងការងារផងដែរ។

	គិតត្រឹមទសវត្សរ៍ឆ្នាំ១២៥០ ក្រុមប្រជាជនថ្មីដែលហៅថា តៃ បានមករស់នៅក្នុងតំបន់ដែលមាន ឥទ្ធិពលរបស់ជនជាតិមន។ ដោយបានធ្វើការបម្លាស់ទីពីប្រទេសម៉ុងហ្គោល ប្រជាជនតៃ បានធ្វើដំណើរឆ្ពោះទៅភាគខាងត្បូងទៅកាន់តំបន់យូណាន និងបង្កើតបណ្ដាញជាមួយនឹងក្រុមផ្សេងទៀតដែលរស់នៅក្នុងតំបន់រយៈទទឹងខាងក្រោមដូចជា ភូមា និងមន។ ព្រះរាជាណាចក្រតៃដ៏តូចមួយនេះ ឬរដ្ឋតំណាងឱ្យក្រុមវប្បធម៌តៃត្រូវបានបង្កើតឡើងចាប់តាំងពីពេលនោះមក។ នៅចុងសតវត្សរ៍ទី១៣ (ឆ្នាំ១២៧៥-១២៨១) មនបានចាប់ផ្ដើមធ្លាក់ចុះឥទ្ធិពលរបស់ខ្លួន ហើយនៅក្នុងឆ្នាំ១២៨១ ព្រះរាជាណាចក្រ ឡាំផុន ដែលជា
ព្រះរាជាណាចក្រដ៏មានឥទ្ធិពលខ្លាំងជាងគេនៅក្នុងតំបន់ ត្រូវបានចាប់ផ្ដើមឡើងដោយព្រះមហាក្សត្រតៃមានព្រះនាមថា ម៉ាំង រ៉ៃ (Mang Rai) ដែលនៅពេលនោះហើយ ព្រះរាជាណាចក្រឡានណាក៏ចាប់កំណើតឡើង។

	ព្រះរាជាណាចក្រឡានណាបានបង្កើតឡើងជាជាច្រើនទសវត្សរ៍មកហើយ។​ ក្នុងអំឡុងពេលដែល
វប្បធម៌របស់ប្រជាជនមន និងតៃ ត្រូវបានរួមបញ្ចូលគ្នា ពេលនោះក៏មានឥទ្ធិពលតាមរយៈការធ្វើទំនាក់ទំនងជាមួយនឹងព្រះរាជាណាចក្របាហ្គាន និងបាហ្គោនៃប្រទេសមីយ៉ាន់ម៉ាផងដែរ។ ទីក្រុងឈៀងម៉ៃត្រូវបានចាប់បដិសន្ធិនៅក្នុងឆ្នាំ១២៩៦។ ព្រះមហាក្សត្រ ម៉ាំង រ៉ៃ មានបំណងបង្រួបបង្រួមរដ្ឋ ក៏ដូចជាព្រះរាជាណាចក្រតូចៗទាំងនោះបញ្ចូលគ្នា។ រដ្ឋទីក្រុងតូចៗទាំងនោះបានចូលចំណុះជាមួយនឹងឡានណា ហើយ
ទីក្រុងផ្សេងទៀតគឺបានចងសម្ព័ន្ធជាមួយនឹងព្រះរាជាណាចក្រភូមា ចំណែករដ្ឋ/ទីក្រុងមួយចំនួនទៀតបានក្លាយទៅជារដ្ឋរណបរបស់ចិនបន្តិចម្ដងៗ។

	ក្នុងអំឡុងពេលឆ្នាំ១៤៤១ និងឆ្នាំ១៥២៦ គឺជាយុគសម័យដ៏រុងរឿងបំផុតរបស់ព្រះរាជាណាចក្រឡានណា ដែលមានអាយុកាលប្រមាណជា ៧៥ ឆ្នាំ។ ពេលនោះឡានណាមានស្ថិរភាពសេដ្ឋកិច្ច និងនយោបាយ ដែលធ្វើឱ្យជីវិតរបស់ប្រជាជនក្នុងសម័យនោះស្គាល់នូវភាពរីកចម្រើន។ ជំនាញច្នៃប្រឌិត និងវប្បធម៌បានឡើងដល់កម្រិតកំពូល ហើយកម្រិតភាពប្រណីតនៃសិប្បកម្មរបស់ព្រះរាជាណាចក្រនេះគឺពិតជាត្រូវបានមើលឃើញថាមានភាពរីកចម្រើនខ្លាំងផងដែរក្នុងអំឡុងពេលនោះ។

	ទោះបីជាយ៉ាងណា នៅចុងសតវត្សរ៍ទី ១៦ ព្រះរាជាណាចក្រឡានណាបានធ្លាក់ចុះខ្សោយទៅៗ និងបាក់បែកផ្ទៃក្នុង ដោយសារតែការពង្រីកវិសាលភាពរបស់ព្រះរាជាណាចក្រសៀម​នៅតំបន់ភាគខាងត្បូង និងភូមានៅតំបន់ភាគខាងលិច។ នៅទីបំផុត ព្រះរាជាណាចក្រសៀម បានដណ្ដើមបានដែនដីដែលមានទំនាក់ទំនងជាមួយនឹងព្រះរាជាណាចក្រឡានណា។  


ឯកសារ ៥៖ រូបភាពស្រែថ្នាក់ក្នុងតំបន់ខ្ពង់រាបនៅតំបន់អាស៊ីអាគ្នេយ៍

កោះបាលី ប្រទេសឥណ្ឌូនេស៊ី

ប្រភព៖ https://www.thingstodoinbali.com/blog/the-most-beautiful-rice-fields-in-bali

ហ្វីលីពីន

ប្រភព៖ R.M. Nunes, Shutterstock

ឯកសារ ៦៖ រូបភាពសហគមន៍នៅតំបន់ខ្ពង់រាប និងតំបន់វាលទំនាបនៅក្នុងតំបន់អាស៊ីអាគ្នេយ៍ 
ទេសភាពនៅតាមជនបទ ខេត្តសាន ប្រទេសមីយ៉ាន់ម៉ា 

ប្រភព៖ Doron, https://commons.wikimedia.org/wiki/File:ShanFields.jpg

ទីក្រុងបុហ្គោរ ដែលមានរូបភាពភ្នំសាឡាកនៅពីក្រោយ ប្រទេសឥណ្ឌូនេស៊ី

ប្រភព៖ ArgoRaung, https://commons.wikimedia.org/wiki/File:Kota_Bogor_%26_Gunung_Salak.jpg

ទីក្រុងបានដា អាសិហ៍ ប្រទេសឥណ្ឌូនេស៊ី

ប្រភព៖ https://commons.wikimedia.org/wiki/File:Banda_Aceh,_Indonesia_-_view.jpg

ហូយ អាន ប្រទេសវៀតណាម

ប្រភព៖ John Lian, https://commons.wikimedia.org/wiki/File:Hoi%27an_by_the_river.jpg

លំហាត់បញ្ចប់មេរៀន

